
Тата мой трымае смела
Сцяг наш бел-чырвона-белы.
Трэба сіла для таго,
Каб як след трымаць яго.
Я ж... малую сілу маю
І – пакуль – сцяжок трымаю.
     С. Сокалаў-Воюш

На Вербніцу ідзём у царкву.
Пячом мяса і пірагі.
Прыбіраем у хаце.
Фарбуем яйкі.

ВЕРБНІЦА

На Вербніцу ідзём у царкву.
Пячом мяса і пірагі.
Прыбіраем у хаце.
Фарбуем яйкі.

Вясна шуміць, вясна гудзе,
Вялікдзень па зямлі ідзе.
Ліецца песня да нябёс:
Хрыстос Уваскрос! Хрыстос Уваскрос! 

Звініць званочкамі ручэй,
Заззялі сонейкі ў вачах.
За цёмны лес пабег мароз...
Хрыстос Уваскрос! Хрыстос Уваскрос! 

Зямля на сонцы грэе бок,
Чароўны белы галубок
Святую вестку нам прынёс:
Хрыстос Уваскрос! Хрыстос Уваскрос! 

Сыходзіць з твараў сумны цень,
Святочны час, святочны дзень,
Вясна, вясна – пара дзівос:
Хрыстос Уваскрос! Хрыстос Уваскрос! 

З часопіса «Вясёлка»

ВЯЛІКДЗЕНЬ

26 траўня (мая)

Маёй Маме з нагоды Свята
Я жадаю толькі добрых дзён багата:
Каб Яна не тужыла замнога,
Каб мінала Яе ўся трывога,
Каб хоць крышку магла пасмяяцца,
Каб за працу не мусіла брацца,
Каб у нядзелю магла адпачыць
І з сяброўкаю пагаварыць,
Каб Ёй грошай на ўсё хапала,
Каб ніякага гора не знала,
Каб ніколі Яна не хварэла,
Каб маршчынак на твары не мела,
Каб у хаце было Ёй прыемна,
Каб не плакала надарэмна...
Як усё гэта запамятаю,
Маёй Маме скажу, бо – КАХАЮ!
   Паводле М. Брыкчынскага

ДЗЕНЬ МАМЫ

ВАКАЦЫІ
Палі, бары паклікалі –
Спявае дзетвара:
«Вакацыі, вакацыі –
Вясёлая пара!»

Расстанемся са школаю
Мы не на доўгі час,
Бо лагеры вясёлыя
Даўно чакаюць нас.

Там будзем днём 
  пагодлівым
Купацца, загараць,
З палеткаў краю 
   роднага
Гербарыі збіраць.

Каб з новымі навінамі
Сустрэць вучэбны год,
Лугамі і далінамі
Мы пойдзем у паход.

І радасна, і дружна мы
Час летні правядзём,
Бадзёрымі і дужымі
У школу зноў 
прыйдзём.

Палі, бары паклікалі –
Спявае дзетвара:
«Вакацыі, вакацыі – 
Цудоўная пара!»
         А. Ставер

